
Kev qhia saib xyuas kev noj qab haus huv raws 
xov tooj rau Apple Health cov tub lag luam 
Cov kev pab cuam no muaj ncua sij hawm muaj kab mob COVID-19 
sib kis 

Nyob rau kev lis hauj lwm tawm tsam kab mob COVID-19 kev sib kis, lub Health Care Authority (HCA) thiab lub 
Washington Apple Health (Medicaid) tswj saib xyuas cov koom haum uas tau kev tso cai siv ntau yam ntawm cov 
tev naus laus yis saib xyuas kev noj qab haus huv raws xov tooj los ua kom tau raws cov xav tau rau kev saib xyua 
kho mob ntawm cov neeg mob, tsev neeg thiab muaj cov muab kev pab kho mob ncua sij hawm muaj kab mob 
COVID-19 sib kis. 
 

Kev saib xyuas kev noj qab haus huv raws xov tooj 
(telehealth) yog dab tsi? 
Kev saib xyuas raws xov tooj yog ib txoj hauv kev los muab cov 
kev pab cuam saib xyuas kev noj qab haus huv uas cov kws pab 
kho mob thiab cov neeg mob siv xov tooj, email los sis sib tham 
vis dis aus pom ntsej muag. 

Puas yog kuv li ntaub ntawv saib xyuas kev noj qab haus 
huv raug pov thaiv thaum kuv siv qhov kev saib xyuas 
raws xov tooj mus ntsib kuv tus kws pab kho mob? 
Koj thiab koj tus kws pab kho mob tuaj yeem sib pab pov thaiv 
tau koj li ntaub ntawv saib xyuas kev noj qab haus huv uas yog siv 
yam tev naus laus yis tau kev tso cai thaum muaj kev saib xyuas 
kev noj qab haus huv raws xov tooj. Koj tsim nyog sib tham txog 
cov hauv kev nrog koj tus kws pab kho mob txog ntawm qhov 
yuav ua los pov thaiv koj li ntaub ntawv. Qhov no yuav suav nrog 
kev siv lub xov tooj nyob rau lub chav ntiag tug los sis qhov chaw 
tsis pub lwm tus los tab kaum. Koj yog tus los muab kev txiav 
txim siab thaum nws yuav tau ua los pov thaiv koj li ntaub ntawv 
kev noj qab haus huv. 

Kuv tau tso npe rau hauv Apple Health lawm. Puas yog 
kuv tuaj yeem tau txais kev saib xyuas kev noj qab 
haus huv raws xov tooj? 
Yog. Koj tuaj yeem tau txais ntau yam kev pab cuam uas ua los 
ntawm siv kev saib xyuas kev noj qab haus huv raws xov tooj. Koj 
muaj txoj hauv kev los xaiv siv kev saib xyuas kev noj qab haus 
huv raws xov tooj los ntsib nrog ib tus kws pab kho mob ua ib 
txoj hauv kev xaiv ntxiv rau kev ntsib tim ntsej tim muag. Qhov 
no yuav nrog cov kev mus ntsib nrog tus kws kho mob xub thawj 
los sis txhua tus kws kho mob tshwj xeeb; tus kws pab kho mob 
hauv tsev; kws kho lub cev; kws kho kev hais lus los sis kho kom 
ua tau hauj lwm; kws kho kev coj cwj pwm; kws kho hniav; thiab 
lwm tus kws pab kho mob tus uas xav siv txoj hauv kev no ntawm 
whov muab cov kev pab cuam. 

Kuv yuav thov tau qhov kev pab cuam saib xyuas kev 
noj qab haus huv raws xov tooj ntawm kuv tus kws pab 
kho mob li cas? 
Hu rau koj tus kws pab kho mob los ua kev teem caij yog tias koj 
muab teeb meem txog kev noj qab haus huv los sis koj xav 
ntsuam xyuas txog ntawm teeb meem kev noj qab haus huv nyob 
rau tom ntej. Koj tus kws pab kho mob yuav nug koj qee cov lus 
nug los txiav txim seb koj puas tsim nyog mus ntsib tim ntej tim 

muag, yog tias kev sib ntsib raws tev naus laus yis kev saib xyuas 
kev noj qab haus huv raws xov tooj phim siv, thiab yuav ceeb 
toom qhia rau koj paub yog tias tus kws pab kho mob muaj cov 
kev pab cuam saib xyuas kev noj qab haus huv raws xov tooj. Cov 
hauv kev los ua kev saib xyuas kev noj qab haus huv raws xov 
tooj yog yuav tau teem caij ib yam li kev mus ntsib tim ntsej tim 
muag thiab yuav cia rau koj paub txog tias qhov kev teem caij 
yuav ua li cas. Piv txwv, “Tus kws pab kho mob yuav hu rau koj 
thaum 2 teev tav su dua hnub Friday”. 

Yog tias koj yog ib tus neeg uas yeej nquag muaj cov kev teem caij 
rau kev saib xyuas kev noj qab haus huv hauv tsev, kev kho lub 
cev, los sis cov kev pab cuam kho tus cwj pwm, koj tus kws pab 
kho mob yuav ua hauj lwm nrog koj los teem cov sij hawm no rau 
kev mus ntsib txuas ntxiv ib yam. 

Yuav ua li cas yog tias kuv xav tau ib tus kws txhais lus 
nyob rau lub sij hawm teem cai saib xyuas kev noj qab 
haus huv raws xov tooj? 
Qhia rau koj tus kws pab kho mob paub tias koj xav tau ib tus kws 
txhais lus nyob rau koj lub sij hawm teem caij. Rau kev paub 
ntxiv, mus saib hca.wa.gov/interpreter-services. 

Kuv tsis muaj kev tuav pov hwm thiab yuav tsis tau 
thov dua rau qhov pab them ntawm Apple Health. Puas 
yog kuv tau txais kev saib xyuas kev noj qab haus huv 
raws xov tooj? 
Koj tuaj yeem thov tau dawb los sis tus nqi qis rau qhov pab them 
rau kev saib xyuas yog tias koj muaj cai rau Apple Health: 

 Online: wahealthplanfinder.org 
 Xov tooj: 1-855-923-4633 

Koj tuaj yeem txuas lus nrog lub chaw saib xyuas kev noj qab 
haus huv rau zej zog txog ntawm kev sim thiab kev kho kab mob 
COVID-19, yog tias Apple Health tsis kam pab them rau.  

Kuv yuav npaj li cas rau qhov kev teem caij saib xyuas 
kev noj qab haus huv raws xov tooj? 
 Xaiv ib qhov chaw kom nyob ntsiag to, qhov chaw kom txhob 

muaj qhov tab kaum 
 Ua kom paub zoo tias koj lub xov tooj los sis khoos pis tawj 

xaj puv lawm 
 Npaj kom muaj cwj mem thiab ntawv tau sau cov lus cim tseg 

https://www.hca.wa.gov/health-care-services-supports/apple-health-medicaid-coverage/interpreter-services
http://www.wahealthplanfinder.org/

